
Tilefni: Tillögur Ungmennaráðs Hafnarfjarðar 2013 

 

Ungmennaráð Hafnarfjarðar ásamt starfsfólki félagsmiðstöðvar Hafnarfjarðar stóð fyrir 

Ungmennaþing 24. apríl s.l. Tilgangur þingsins var að fá hugmyndir frá ungu fólki í Hafnarfirði um 

málefni er þau varða. Ungmennaþing er vettvangur ungs fólks til þess að koma saman og ræða á 

málefnalegan hátt um sín mál ásamt því að setja fram tillögur til úrbóta. Hverju getum við breytt, 

hvað er hægt að gera betur o.s.frv. Ýmsar tillögur litu dagsins ljós og sá Ungmennaráð um að safna 

saman hugmyndum og tillögum unga fólksins og voru þær kynntar fyrir bæjarstjórn 5. júní 2013. 

Tillögum var skipt niður í flokka en þeir eru forvarnir, skipulag og umhverfi, menning og félagslíf 

ásamt skólamál í Hafnarfirði. 
 

 
Ræðulisti Ungmennaráðs Hafnarfjarðar 5. júní 2013 
Fundarstjóri var Valgerður Fjölnisdóttir 
 

1. Þórdís Dröfn Andrésdóttir- Aukin leiklistarmenning 

2. Yngvi Freyr Óskarsson – Körfubolta aðstaða 

3. Jóhannu Sigurðardóttur – Sameiginlegir viðburði félagsmiðstöðva 

4. Kristbjörg Víðisdóttir - Fræðslumál 

5. Þórdís Dröfn Andrésdóttir - Húsnæðisástand grunnskólanna 

6. Valgerður Fjölnisdóttir - Ástand gangstíga 

7. Kristbjörg Víðisdóttir - Tæknivæðing í grunnskólum 

8. Jón Foss Guðmundssonar - Útihátið á Thorsplani 

9. Christine Mae Velasco - Almenninsgarður fyrir ungt fólk 

10. Yngvi Freyr Óskarsson – Hjólabretta aðstaða 

11. Þórdís Dröfn Andrésdóttir - Tómstundastarf innan ÍTH 

12. Elín Lára Baldursdóttir - Forvarnarmál  

 

Tillögur Ungmennaráðs Hafnarfjarðar 

 

Skólamál í Hafnarfirði 

- aukin leiklistarmenning 

- fræðslumál 

- tæknivæðing í grunnskólum 

- skólamatur í grunnskólum 

- forvarnarmál 

- húsnæðisástand grunnskólanna 

 

 



Þórdís Dröfn Andrésdóttir – Leiklistarmenning 

Fræðsluráð 

- fjölbreyttari leiklistarval 

- leikrit fyrir áramót og einnig eftir áramót 

- sameina skóla í skapandi greinum 

- tækifæri til þess að kynnast nemendum úr öðrum skólum 

 

Ein hugmynd sem kom inn á Ungmennaþinginu var að hafa meira og fjölbreyttara leiklistaval. Í 

vetur var leiklistarval í Gaflaraleikhúsinu, nokkrir skólar úr Hafnarfirði tóku þátt í því. Valið byrjað 

í kringum 6. janúar. Sýningin á grunnskólahátíðinni var síðan 6. febrúar. Við höfðum sem sagt einn 

mánuð til þess að búa til leikrit, lagfæra það æfa og fullkomna fyrir sýningu. Auðvitað kom hún vel 

út og við vorum ánægð en þrátt fyrir það hefðum við viljað lengra leiklistarval og fjölbreyttari val í 

skapandi námsgreinum.  

 Hvernig væri það ef við hefðum verið með eitt leikrit fyrir jól og eitt eftir, hvað ef við 

værum að sýna leikrit núna í vor, sögðu krakkarnir úr leiklistavalinu? Margir fóru í leiklistarvalið 

því að þau gátu annaðhvort valið einhvernskonar heilsueflingu, upprifjun í námi eða 103 fög. 

Einhverjum dreymdi um myndmennt, aðrir óskuðu sér að læra skapandi skrif eða ljósmyndun. Þetta 

eru einnig fög sem skólar höfðu ætlað sér að bjóða upp á, en gátu það síðan ekki vegna þess að 

aðeins og fáir sóttu um. Væri það þá ekki ráðlegt að sameina skapandi valfög milli skóla eins og 

gert var með leiklistina. Það gæti haft mikil og jákvæð áhrif á félagslíf þessara einstaklinga, að 

kynnast krökkum úr öðrum skólum með sömu áhugamál og þú er ómissandi á okkar aldri. 

 

 



Kristbjörg Víðisdóttir – Fræðslumál  

Fræðsluráð 

-einelti alvarlegt mál 

-fylgja þeim málum betur eftir 

-lífsleiknistímar - fræðslu 

 

Einelti er eitt af málunum sem krakkarnir vilja að sé tekið betur á. Eins og við öll vitum þá er einelti 

alvarlegt mál og oft ekki tekið nógu vel á málunum. Krakkar eru kannski teknir inn og talað við þau 

og svo bara búið, það er ekkert nóg. 

 Þegar einelti kemur upp þá ætti fyrst og fremst að fá fund með foreldrum fórnalambs og 

foreldra gerenda eða gerendur og fá krakkana til að mæta líka en ekki byrja á því að tala við 

krakkana eina það gerir oftast bara verra því eftir þennan "fund" þá fara krakkarnir oftast að tala 

saman og byrja afhverju sagðir þú þetta og svo frammvegis. 

 Krakkar vilja líka fá skyndihjálp í skólana. Hægt er að reyna að koma skólunum í samstarf 

við Rauða krossin eða Björgunarsveitina. Nota lífsleiknitíma í skyndihjálp og fræðslu. Ég hef 

komið með þessa kenningu áður að oftast eru lífsleiknitímar ekki notaðir í fræðslu heldur að nota 

tímann að klára heimanámið. Ég held að það sé ástæða fyrir því að þetta er kallað lífsleikni þessir 

tímar eiga að koma krökkunum frá bókunum og gera eitthvað annað eins og leiki, kynfræðslu eða 

skyndihjálp svo eitthvað sé nefnt en það hefur algjörlega misst sína meiningu. 

 

 

 



Kristbjörg Víðisdóttir – Tölvuvæðing  

 

Fræðsluráð 
 

-tölvur nýtast vel í námi 

-sparar papir 

 

Við í Ungmennaráðinu fengum margar góðar hugmyndir frá ungmönnum í bænum það sem þau 

vilja fá í skólana. Tölvur, Ipad og net. Krakkarnir í skólunum vilja fá fleiri tölvur í skólana eða 

jafnvel fá Ipada sem geta hjálpað þeim í náminu. 

 Þar geta krakkarnir skrifað glósur og gert verkefni og sent kennurum og það spara pappír 

þau þurfa ekki að prenta út og krakkarnir geta sent glósur og verkefni á milli sín. En samt ekki í 

öllum fögum hafa líka í huga að krakkarnir þurfa á skrift að halda og hafa í allavega stórum fögum 

og stórum verkefnum að hafa tölvur og að þau þurfa ekki að prenta það út. 

Einnig hafa krakkarnir verið að kvarta yfir hversu slæmt netið er í skólum. Krakkarnir vilja líka fá 

leikjatölvur í skólana sem þeir geta nýtt sér í frímínútum og fleiru. 

 

 

 

 

 

 



Ólöf Andrea Antonsdóttir– Skólamatur 
 

Fræðsluráð 
 

- betra að elda á staðnum 

- vantar fjölbreytni 

- endurvinnslutunnur í alla skóla Hafnarfjarðar 

 

Á ungmennaþingi í apríl síðastliðinum komu fram nokkrar ábendingar um mat í grunnskólum. Þó 

nokkrir bentu á það að í staðinn fyrir að fá sendan mat í skólann sem er svo upphitaður, þá væri 

betra að hafa kokk sem eldar hann frá grunni í skólunum. Þá værir maturinn miklu freskari og 

bragbetri. Maturinn sem er boðið upp á nú myndi enginn fullorðin láta bjóða sér enda mótmæltu 

kennarar úr Hafnarfirði matnum í vetur. Einnig hafa krakkarnir verið að kvarta yfir því að það sé 

engin fjölbreyttni í mat í skólanum. Það sé oftast það sama í hverri viku eða aðra hverja viku, þau 

eru orðin leið á að fá alltaf sama matinn. Maturinn þarf ekki endilega að vera heitur þess vegna 

leyfa þeim að fá eitthvað aðeins fjölbreyttara eins og skyr eða kjúklinga salat eða eitthvað ekki alltaf 

fiskur, pasta og grautur.  

 Að auki komu nokkrar ábendingar um að segja enduvinnslutunnur í alla skóla, það myndi 

kenna börnum/ungmennum að enduvinna rusl og myndi líka kenna almenna umgengni með mat 

o.sv.frv. 

 

 



Elín Lára Baldursdóttir - Forvarnir  
 

Fræðsluráð 
 

- þakklát fyrir jafningjafræðsluna sem verður í boði í sumar 

- nauðsynlegt að fá fræðslu um þunglyndi, geðraskanir, sjálfsvígshugsanir, samkynhneigð 

- vanda þá vinnu vel 

- samræma fræðslu á milli allra skóla í Hafnarfirði 

- hvert á að leita ef eitthvað bjátar á 

Við fulltrúar í Ungmennaráði Hafnarfjarðar kölluðum eftir tillögum ungs fólk í Hafnarfirði um 

hvaða megi gera betur í forvarnarmálum þar sem málefnið hefur komið upp mjög reglulega í vetur. 

Ýmsar tillögur voru lagðar fram og erum við að vonum ánægð með að fá að vinna með sjónarmið, 

skoðanir og reynslu ungmenna í Hafnarfirði. 

 En spurningin er í raun þessi hvað getum við get til þess að stuðlða að heilbrigðum 

lífsháttum ásamt góðri sjálfsmynd ungs fólks í Hafnarfirði? Svarið er svo sannarlega ekki miðaldra 

kona að ræða um hvernig er að vera ungur í dag. Hinsvegar fögnum við því mjög að starfrækt verði 

jafningjafræðsla í bænum í sumar og starfa fjórir fulltrúar Ungmennaráðs með henni þetta sumarið 

Okkur þykri mikilvægt að virðing fyrir fjölbreytileika mannlífsins þurfi ávallt að vera til staðar og 

einnig að vinna gegn fordómum sé virk. Við eigum öll rétt til þess að vera við sjálf. Hver og einn á 

að gera sér grein fyrir eigin ábyrgð en nauðsynlegt er að fá stuðning umhverfisins til þess að fá 

fræðslu um málefni eins og þunglyndi, geðraskanir, sjálfsvígshugsanir, hinseigin hugtökum 

kynfræðslu sem hentar öllum kynhneigðum,einelti og svo frammvegis. 

 Miðla þarf upplýsingum til ungs fólks um þessi málefni sem þykja erfið því ef fjallað er um 

þau áður en vandinn hefst þá er sterkari möguleiki á því að úrlausnin taki ekki eins á. Því þarf að 

vanda þessa vinnu vel. 

 Samræma þarf fræðsluna milla allra skóla í Hafnarfirði þannig að vinnan sé svipuð milli 

skóla. Einng teljum við að nauðsynlegt sé að miðla til ungs fólks hvert sé hægt að leita ef eitthvað 

bjátar á því stundum er það þannig að traust þeirra til skólakerfisins er brostið. 

 

 

 

 

 

 

 

 

 

 



Þórdís Dröfn Andrésdóttir - Húsnæðisástand grunnskólanna  

 

Fræðsluráð og umhverfis- og framkvæmdaráð 

 

- kominn tími til þess að mála Öldutúnsskóla 

- skapar leiðinlega stemmingu að hafa skólann svona 

- Lækjarskóli – lekavandamál 

- betra að gera við sem fyrst áður en vandamálið verður stærra 

 

Á ungmennaþinginu komu til okkar hópur af nemendum úr Öldutúnsskóla og báðu mig um að fylla 

út málaflokks tillögu fyrir þær. Þeim lá mikið á að bæjarstjórn myndi fá þessa tillögu. Tillagan var 

þessi, bæta aðstöðu skóla. Þær sögðu mér frá því að það þyrfti að mála skólann þeirra. Málningin 

væri orðin skítug og gulhvít, sem skapaði subbulega stemmingu á göngum skólans. Seinna fór ég og 

athugaði málið og þetta virðist bara vera dagsatt hjá þessum stúlkum. Öldutúnsskóli er ekki eini 

skólinn sem glímir við svona vandamál. Lækjarskóli, skólinn minn, hann lekur. Alltaf þegar það er 

rigning úti þarf að vera stöðugt að þurrka upp á ákveðnum stöðum á göngunum.  

 Fleiri skólar eiga líka við minniháttarvandamál að stríða, eins og er eru þetta ennþá litlir 

gallar og er þá líklegast best að laga til meðan þeir eru ennþá litlir. 

 

 


